
Елін сүйген елбасы





⚫ Қазақстан Республикасының 
Тəуелсіздік тұғырының 
беріктігі мен елдігіміздің 
тұтастығы Елбасымыз, 
егеменді еліміздің тұңғыш 
Президенті Н.Ə.
Назарбаевтың сарабдал 
саясатының арқасы екендігі 
баршамызға аян. Қазақстан – 
біртұтас жер, біртұтас халық, 
біртұтас болашақ десек, 
мемлекет басшысы Н.Ə.
Назарбаев бүкіл саналы 
ғұмырында Қазақстан 
халқының бақытты өмірі, 
баянды болашағы үшін бар 
қажыр-қайратымен еңбек 
етіп келеді. Өткенімізді 
саралай қарасақ, Елбасының 
сындарлы саясатының 
арқасында Қазақстан тайғақ 
кешулерден сүрінбей өтіп, 
беделді де абыройлы, əлемдік 
қауымдастық мойындаған, 
жедел дамудың даңғыл 
жолына түскен елдердің 
қатарына енді.



⚫ Тəуелсіздігіміз енді ғана қолымызға тиіс, əрі қарай 
жүрер жолымызды, барар бағытымызды айқындап ала 
бастаған шағымызда-ақ Президент елдің берекесі мен 
қуатының бастауы - ел ішіндегі тыныштық, біртұтастық 
деген еді. Біз соңғы жылдары беттерін аршып, ашып, 
ақтара бастаған тарихымызды қауіпті де қатерлі сəттер, 
кезеңдер аз болмаған. Екі жүз жылға созылған қазақ-
жоңғар соғысы секілді ұзақ қырғын əр халықтың 
тарихында бола бермеген. Сол соғысты ақыры жеңіспен 
аяқтап, өз елін түбегейлі азат етіп құтқарып қалған күш 
- қазақтардың өз ауызбірлігі, өз ішіндегі 
ынтымақтастығы мен тұтастығы еді. 

⚫ Сол кезде оның тағы бір қыры ашылып, прагматизмге 
қадам басты. Теміртаудағы металлургия комбинатының 
құрылысына комсомолдарды жинап жатқанын білген 
соң, Нұрсұлтан металлург болуға бел буды.   Нұрсұлтан 
ертерек еңсесін тіктеп, өз ахуалын жақсартып, ата-
анасына, туған-туыстарына материалдық тұрғыдан 
көмектескісі келді. Өйткені, ол отбасындағы үлкен ұл 
еді. Жас Назарбаев ауқымды құрылыста жаңа үлкен 
өмір басталатынын, алдан жеке мүмкіндіктер мол 
ашылатынын қапысыз сезінді. Ол өз өміріне, өз 
тағдырына өзі иелік етуге бел байлап, түбегейлі 
шешімге бекінді.  

          Мектептегі соңғы қоңырау



⚫ Теміртауға оралғаннан кейін Нұрсұлтан Назарбаев өмірбаянының 
«жалынды» кезеңі басталды. 1960 жылы 3 шілдеде сол кезде 
Қазақстан мен Орталық Азиядағы алғашқы жəне бірден бір домна 
пеші іске қосылды. Бұл Қазақстан Магниткасы – Қарағанды 
металлургия зауытының өмірге келген күні болып саналады. 
Қазақстанның алғашқы шойынын қорытуға тəжірибелі 
шеберлермен бірге жас металлург Назарбаев та қатысты.   Ол 
«Қарметте» басқа да тектес мамандықтарды игеріп, құю 
машинасының шойыншысы, домна пешінің горновойы, домна 
цехының дипетчері, газшысы болып жұмыс істеді. Жұмыс өте 
ауыр еді, кейбіреулер алапат ыстық пен қиындықта шыдамай, 
есінен танып, мұрындарынан қан саулап жататын. Көптеген 
жастар осыған төзе алмай, кетіп қалды. Бірақ Назарбаев олардың 
қатарынан емес еді. Ол бəріне шыдауға ант берді жəне шыдай 
біліп, жұмысты дөңгелентіп əкетті. Онымен бірге қиындықтарға 
төтеп берген жолдастары Төлеген Юсупов пен Болат Кəрімов те 
жоғары білікті металлургтерге айналды.

                    Жастық шағы






